
GOUVENE CUOMO ANONSE LAPOLIS BAY PLIS PASE 3.000 KONTRAVANSYON PANDAN DEZYEM
OPERASYON HANG-UP

Dezyém Pi Bon Aplikasyon Kanpay la Kontinye Ap Aplike Lalwa avék Severite kont Chofé k ap Itilize
yon Aparéy Manyel llegalman

Jodi a, Gouvené Andrew M. Cuomo te anonse Lapolis Eta New York te bay 3.172 kontravansyon pou
vyolasyon voye teks deye volan machin pandan dezyém Operasyon kanpay Hang Up ki te fet ant 23 avril
ak 29 avril 2012.

Gouvene Cuomo di konsa, “Paske Lapolis Eta a te bay plis pase twa sant kontravansyon pou chofe ki te
distre deye volan nan set (7) jou sa se yon siyal pou nou tout: chofe yo dwe chanje konpotman yo, epi yo
dwe sispann mete tet yo ak |6t moun an danje. Operasyon Hang Up se yon pwoje ki gen sikse pou
pwoteje Nouyoke yo, epi pou kenbe wout nou yo an sekirite, epi mwen di mesi pou Lapolis Eta a ak lot
ajans lapolis lokal pou travay di yo pou batay kont moun k ap kondi epi ki distre deye volan an.”

Komite Sekirite nan Sikilasyon Gouvéne a finanse Operation Hang Up avek yon Sibvansyon
Administrasyon Nasyonal pou Sekirite nan Sikilasyon nan Otowout pou Aplike Lalwa kont Moun ki Distre
Pandan Y ap Kondi. Sibvansyon an pémet Lapolis Eta a konsantre sou resous patwouy sou pwoblém
chofe ki distre pandan y ap kondi, epitou li ogmante sekirite sikilasyon konvansyonél yo a ak efo pou
aplikasyon lalwa. Pral gen plizyé seri menm aplikasyon pi sevée k ap fet alavni. Premye kanpay pi bon
aplikasyon Operation Hang Up la te fét nan Jou Ferye Thanksgiving (Aksyondgras), |é Lapolis Eta a te bay
plis pase 800 chofé kontravansyon.

Gouvene Cuomo te siyen yon nouvo lwa pou bay jaret pou aplikasyon lalwa kont moun k ap voye mesaj
teks pandan y ap kondi nan mwa jiye 2011. Lwa a konsidere yon aparéey elektwonik pou aktivite tankou
voye téks mesaj pandan w ap kondi kom yon vyolasyon prime sikilasyon an, sa ki bay lapolis pouvwa pou
rete chofé yo selman poutét y ap fe aktivite sa a. Answit, sanksyon poutét ou itilize yon aparéy mobil
pandan w ap kondi te ogmante ant de (2) pwen ak twa (3) pwen.

Dénye rechech yo fé montre kijan chofé k ap pale nan telefon reprezante kat (4) fwa plis chans pou yo fe
aksidan. Konpotman chofé sa yo kapab menm bagay ak konpdtman chofe ki sou lé yo depase limit legal

.08 BAC la. Administrasyon Nasyonal Sekirite nan Sikilasyon Machin sou Otowout endike plis pase 3.000

ka lanmo ane pase se asosye avek chofe ki distre, sa ki rele yon epidemi danjere sou wout Lamerik yo.

Sipé-entandan Lapolis Eta New York, Joseph A. D'Amico di konsa, “Operasyon Hang Up voye yon mesaj
klé ba chofe yo pou fé yo konnen nou p ap tolere yo kondi pandan yo distre nan Eta New York. Chofé ki
vyole lalwa epi ki kontinye itilize yon telefon selile oswa yon aparey elektwonik pandan y ap kondi ta
dwe konnen ajans nou an ap rete vijilan nan efo pou aplike lalwa pou redui danje chofe k ap kondi yo
lakoz lé yo distre deye volan an.”

Manm Komisyon Depatman Veyikil-a-Moté ak Prezidan Komite Gouvéne a pou Sekirite nan Sikilasyon
Machin, Barbara J. Fiala di konsa, “Kondi avek distraksyon reprezante yon gwo danje, epi lé nou aplike
Operasyon Hang Up ak nouvo lwa pou anpeche moun voye teks pandan y ap kondi, Eta New York jwenn
fason pou pwoteje piblik la kont danje grav sa a. Mwen bat bravo pou Gouvéne Cuomo pou kalite dirijan
li ak angajman li pou batay kont chofe k ap kondi epi ki distre.”

Direkte Egzekitif Thruway Authority, Thomas J. Madison di konsa, “Itilizasyon aparéy deye volan machin
se yon distraksyon danjere, epi sa reprezante yon risk tre grav pou sekirite. Pandan semén Operasyon
Hang Up la, Lapolis Eta a te gen siksé nan rete plis pase 3.000 chofé ki te distre deye volan an, sa ki
montre bezwen pou chofé yo jwenn mesaj pou yo kite men yo sou volan an ak zye yo sou wout la.”

Kantite total kontravansyon lapolis te bay pandan dezyém kanpay Operasyon Hang Up endike anba la a.
Estatistik yo gen ladan selman kontravansyon Lapolis Eta a bay, epi yo pa konte kontravansyon ofisye
lapolis lokal yo te bay yo:

KONTE KONTRAVANSYON
ALBANY 215

ALLEGANY 5

BROOME 44

CATTARAUGUS 7

CAYUGA 65

CHAUTAUQUA 19

CHEMUNG 5

CHENANGO 5
CLINTON 20
COLUMBIA 32
CORTLAND 15
DELAWARE 2
DUTCHESS 105
ERIE 199
ESSEX 11
FRANKLIN 16
FULTON 32
GENESEE 26
GREENE 8
HAMILTON 1
HERKIMER 26
JEFFERSON 54
LEWIS 3
LIVINGSTON 13
MADISON 40
MONROE 176
MONTGOMERY 46
NASSAU 112

NIAGARA 54
ONEIDA 42
ONONDAGA 156
ONTARIO 32
ORANGE 280
ORLEANS 4
OSWEGO 35
OTSEGO 37
PUTNAM 47
RENSSELAER 72
ROCKLAND 52
SARATOGA 112
SCHENECTADY 25
SCHOHARIE 8
SCHUYLER 2
SENECA 23
ST LAWRENCE 73
STEUBEN 52
SUFFOLK 109
SULLIVAN 111
TIOGA 11

TOMPKINS 23

ULSTER 235
WARREN 15
WASHINGTON 7
WAYNE 16
WESTCHESTER 227
WYOMING 3
YATES 7
TOTAL 3172

